
       Հավելված N 1 
                        ՀՀ  վարչապետի  N 881 - Ն 

      որոշման 
 

ՄԱՐԴՈՒ ԻՐԱՎՈՒՆՔՆԵՐԻ ԵՎՐՈՊԱԿԱՆ ԴԱՏԱՐԱՆԻ ԴԱՏԱՎՈՐԻ 
ՊԱՇՏՈՆՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՈՂՄԻՑ ԱՌԱ-

ՋԱԴՐՎՈՂ ԹԵԿՆԱԾՈՒՆԵՐԻ ՀԱՎԱԿՆՈՐԴՆԵՐԻ ԿՈՂՄԻՑ 
ՆԵՐԿԱՅԱՑՎՈՂ ԱՆՀՐԱԺԵՇՏ ՓԱՍՏԱԹՂԹԵՐԻ ՑԱՆԿԸ 

 
1. Մարդու իրավունքների եվրոպական դատարանի դատավորի պաշ-

տոնում Հայաստանի Հանրապետության կողմից առաջադրվող թեկնածուի 

հավակնորդը (այսուհետ՝ հավակնորդ) 65 տարին չլրացած վերջին 10 տարում 

միայն Հայաստանի Հանրապետության գործունակ քաղաքացին, պետք է ներկա-

յացնի սույն հավելվածի 3-րդ կետով սահմանված փաստաթղթերը: 

2. Անհրաժեշտ փաստաթղթերը ներկայացվում են հայերեն՝ բացա-

ռությամբ ինքնակենսագրականի, որը բացի հայերենից ներկայացվում է անգլե-

րեն կամ ֆրանսերեն: Օտար լեզուներով փաստաթղթերը հայերեն են թարգ-

մանվում նոտարական գործողություններին մասնակցող որակավորման վկայա-

կան ունեցող թարգմանչի կողմից:  

3. Հավակնորդների ընտրությանը մասնակցելու համար անհրաժեշտ 

փաստաթղթերն են՝ 

1)  ընտրությանը մասնակցելու դիմումը (համաձայն N 2 հավելվածով սահ-

մանված նմուշի). 

2) ինքնակենսագրությունը՝ հայերեն և անգլերեն (կամ ֆրանսերեն) 

(համաձայն N 3 հավելվածով սահմանված նմուշի)՝ Եվրոպական դատարան 

ներկայացված գանգատներով դիմումատուի ներկայացուցչություն կատարելու 

դեպքում ինքնակենսագրականի «Մարդու իրավունքների բնագավառում կատա-

րած գործունեությունը և փորձը» բաժնում նշելով գործերի ամբողջական ցանկը, 

հայտարարությունը՝ մարդու իրավունքների ոլորտում փորձառության և ձեռքբե-

րումների, ինչպես նաև Մարդու իրավունքների եվրոպական դատարանի դատա-

վոր դառնալու շարժառիթների մասին (ազատ շարադրանք). 

3) անձնագրի կամ նույնականացման քարտի պատճենը. 

4) այլ երկրների քաղաքացիության բացակայության վերաբերյալ Հայաս-

տանի Հանրապետության ներքին գործերի նախարարության միգրացիայի և քաղա-

քացիության ծառայության տրամադրած տեղեկանքը. 

5) Հայաստանի Հանրապետությունում իրավագիտության բակալավրի որակա-

վորման աստիճան կամ դիպլոմավորված մասնագետի բարձրագույն իրավա-

բանական կրթության որակավորման աստիճան ստացած լինելու առկայությունը 

հաստատող փաստաթուղթը կամ համապատասխան աստիճան օտարերկրյա 

պետությունում ձեռք բերելը հավաստող փաստաթուղթը, որի ճանաչումն ու 

համարժեքության հաստատումը Հայաստանի Հանրապետությունում իրականաց-

վել է օրենքով սահմանված կարգով. 

6) դատավորի պաշտոնում կամ դատախազի կամ փաստաբանի կամ 

Հայաստանի Հանրապետության պետական կամ տեղական ինքնակառավարման 

մարմնում իրավաբանի կամ մարդու իրավունքների պաշտպանության ասպա-

րեզում առնվազն 10 տարվա փորձառությունը կամ առնվազն 10 տարվա դասա-

վանդման փորձի առկայությունը հաստատող փաստաթուղթը. 

7) Եվրոպայի խորհրդի պաշտոնական լեզուներին կամ դրանցից մեկին 

ազատ տիրապետելու հանգամանքը հաստատող փաստաթուղթը (առկայության 

դեպքում). 

8) հայտարարությունը, որով հավաստվում է, որ հավակնորդը չի դրսևորել 

որևէ վարքագիծ, որը Հայաստանի Հանրապետության օրենսդրության համաձայն 

կարող է առերևույթ վարկաբեկել դատական իշխանության հեղինակությունը կամ 

անհամատեղելի է դատավորի բարձր կոչման հետ, կամ հայտարարությունը նման 

ցանկացած վարքագծի դրսևորման վերաբերյալ (համաձայն N 4 հավելվածով 

սահմանված նմուշի). 

9) հայտարարությունը, որով հավաստվում է սույն որոշման 4-րդ կետով 

նախատեսված հանգամանքների բացակայությունը (համաձայն N 5 հավելվածով 

սահմանված նմուշի). 

10)  հայտարարությունը, որով հավակնորդը պատրաստակամություն է 

հայտնում Մարդու իրավունքների եվրոպական դատարանի դատավորի պաշտո-

նում ընտրվելու դեպքում պաշտոնավարության ժամկետի ընթացքում չիրակա-

նացնել որևէ գործունեություն, որն անհամատեղելի է նրա անկախության, անաչա-

ռության կամ նրա աշխատանքի մշտական բնույթից բխող պահանջների հետ 

(համաձայն N 6 հավելվածով սահմանված նմուշի). 

11) իրավագիտության ոլորտում մասնագիտական հեղինակություն վայելող 

անձանց կողմից (բացառությամբ հանձնաժողովի անդամների) տրված առնվազն 

երկու երաշխավորագրերը. 

12) իր վերաբերյալ անհրաժեշտ այլ տեղեկություններ ստանալու մասին 

համաձայնությունը (համաձայն N 7 հավելվածով սահմանված նմուշի): 

4. Փաստաթղթեր չի կարող ներկայացնել այն անձը՝ 

1)  ով դատապարտվել է հանցագործության կատարման համար` անկախ 

դատվածությունը մարված կամ հանված լինելու հանգամանքից. 

2) ում նկատմամբ հարուցված քրեական հետապնդումը դադարեցվել է, 

կամ քրեական հետապնդում չի հարուցվել ոչ արդարացնող հիմքով. 

3) ում նկատմամբ հարուցվել է քրեական հետապնդում. 

4) ով ունի Հայաստանի Հանրապետության կառավարության 2019 թվա-

կանի մայիսի 30-ի N 685-Ն որոշմամբ սահմանված ֆիզիկական արատ կամ հիվան-

դություն. 

5) ով չի անցել պարտադիր զինվորական կամ այլընտրանքային ծառայու-

թյուն կամ օրենքով նախատեսված կարգով չի ազատվել պարտադիր զինվորա-

կան ծառայությունից: 

 

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
  ՎԱՐՉԱՊԵՏԻ ԱՇԽԱՏԱԿԱԶՄԻ 
                 ՂԵԿԱՎԱՐ                                        Ա. ՀԱՐՈՒԹՅՈՒՆՅԱՆ 

